
Folio 1 
In schellonghe* unde ongedecidierde questie, han-                         * geschil 
gende voor den ersaemen, wijsen unnd voersichtighen 
heeren borgermeisteren, schepen unnd raidt der stadt 
Enschede. Tuisschen Gerttien Micharius, clegersche the 
einre, tegens Evertt then Lippinckhaeve, van wegen 
sijner huijsfrouwen, Jutte Geerlichs genanth, beclag(ter) 
ther andere zijden. Gesehen hebbende anspraecke, antwort, 
replick, duplick, triplick, quadruplick, met allen then 
beiden tzijden, vermoeghe der ingelachten inventario, 
bijgefeuchten documenten, unnd bewijszstucken, ende 
regardt nhemende op het geene, waerop nha gebruick- 
lichen deses landes vann Overisselt rechten und usantien 
gelett behoirt te worden. Erkennen wij, borgermeiste- 
ren, schepen unnd raidt dero stadt Enschede, mith advisz 
deser hieronder geschreven rechtszgeleerthe(n) voir rechtt, 
dat Gertgen Micharius sall schuldich unnd geholden sijn, 
sich mit haeren eede te qwiten, dat sie met die novation 
ader aversettinghe (soo beclagter sustiniert, geschiet te 
sijn) op Johan tho Vierwoelde, unnd sijner huijsfrouwen, 
niewerrelde* mede tho freden sij gewesenn, noch daer nha               * nooit 
sick oick iewerrelde* niet gereguliert te hebben, purgierde               * ooit 
die clegersche sich hiervan, wie obgemelt, sall in sulcken 
vall, die beclaechde schuldich unnd geholden sijn weghen 
sijner huijsfrouwe, die clegersche te contentieren und 
te freden t' stellen vann alsoedaenne gelibelliertte und   
gefordertte hondert daller, sampt die verloepenne 
pensioen van dien, met die gerichtlicke oncosten deszhalven 
gedaen, daer ahn kortende allet ghene bij der clegerschen 
tho gestaen, ader denn beclagden bewesen kan worden up die 
pensioen betaelt te sijn. Wilde die clegersche sich hiervan 
mith hairn eede niet untuijthen offte quiten, sall in 
sulcken gefalle die beclaegde, Evertt then Lippinckhave 
 
Folio 2 
sich medio juramento moegen purgieren, dat die aver- 
wijsinghe op zalighe Johan tho Vierwoelde, unnd sijner 
huijsfrouwen ( in maethen wie baeven verhaelt) geschiet 
sij, daermede oick die clegersche dero tidt mede t' freden 
gewesenn, unnd alsoe consequentelick van deser aenspracke 
gefrijrt sijn, unnd die clegersche geholden wesenn desen 
beclaegden te refondieren* alle unnd iedere gedaenne                    * vergelden 
ende aengewanthe gerichtszkostenn, allet tott taxatie 
ende moderatie desz gerichtz. 
Ita de iure in presenti causa determinan- 
dum censet Johannes Lucssen doctor U.I. 
Ingebracht denn 26-e junij anno '98 bi 
burgermeisterenn der stadt Enschede. 



Clegersche bedanket der sententie, unnd 
presentiert die gemelte sententie 
in jegenwoerdichlichenn gerichte mit 
oeren eede t voldoenn. Woe die je- 
genwoerdigenn gerichte mit eede ge- 
daenn hefft. Everdt ten Lip- 
pinckhave begeert 14 dagenn tidt ter 
noet sesz weckenn tidt unnd copiam. 
 
Folio 3 
Sententia in causa Gertruidis 
Machoris contra Everhardum 
ten Lippinckhave. 
 
Folio 4 
Inventarium proceszus. 
Anspraecke van eenn arckes, waervann dat eenne 
bladt up eenne sidt beschrevenn, mit eenne copia mit 
A notiert daerbij gefueget, vertieckendt litera A. 
Antwordt vann eenn halff arckes up eenne sidtt 
beschrevenn, mit litera B signiertt. 
Replica vann eenn arckes tenn vollenn beschrevenn, 
mit litera C notiert. 
Duplica vann eenn halff arckes up beidenn t sidenn 
beschrevenn unnde drie bewijszstuickenn, die twie 
mit literenn A unnde die derde mit B notiertt, 
hierbij gefuget, welcke stuickenn mit litera 
D vertieckendtt. 
Triplica vann twie arckes, waervann die drie bla- 
der beschrevenn, mit eenn copia mit A notiert daer- 
bi gefuget, signiert mit litera E. 
Quadruplica vann eenn arckes tenn beidenn t sidenn 
beschrevenn mit eenn extract mit A notiert, 
darbi verwaert, vertieckendt mit F und 
is bi diesenn ingebrachtenn vuirg(emelte) geconcludiert. 
 
Folio 5 
Inventarium. 
 
Folio 6 
Vor euch den ehrsamen, wijsen, vorsichtig(en) 
und discreten hern burgermeisteren, schepen 
und raedt der stadt Enschede, erschinet 
die ehrbare Gertken Micharius, euch hern 
anmeldende und klagende to erkennen gevende, 
wat gestalt sie und oer salige man Johan 
Micharius genandt, sie bevoerens die huisfrow 
van Everth ten Lippinckhave, Jutte Gerligs 
genandt, und oeren saligen man Pelgrim Kost 
die sum(m)a van hundert daler, 't stucke to 30 st(uiver), 



up oer bitlich anhaltent. In oeren noden up 
geboirlike jarlike pension guitlichen ver- 
streckt hebben, allent vermuige oeres 
vurg(enante) saligen mansz schultboich, warvan 
autentiq(ue) copia mit A notiert, hirbij aver- 
gegeven isz. Van die welcke vorges(chreven) 
summa beclagten dan oick der clegerschen  
die jarliche pension ein tidtlanck to genoige # betaelt, unnde nu van etlichen jarn # 
tot guder reckeninge schuldigh gebleven seij, 
die welcke sie in den gude nu langer nicht 
bekumen kan. 
Aldweill dem allem also und die apertere 
warheit ist, woe beclagt(en) oick sulvest 
mit ehren oder keinem bestendigen grunde 
sollen noch konnen vernhemen. So sustiniert, 
concludiert und biddet clegersche im 
rechte toe erkennen dat beclagede nicht 
allene die verlopene achterstendige pension 
 
Folio 7 
sunder die vor(gemelte) hovet*-summa sollen schuldigh              * = hoofd 
und geholden sijn, up toe leggen und toe betal(en), 
mits allen unkosten, hinder und schaden, 
so clegersche darbij gehadt, und ferner 
darumb sall doen moeten, segt solches 
also recht toe sijn, und will t' selvige tot 
kentnisz eines erbaren radtz gestelt hebben.  
Wider noitturfft der rechten vurbehal(ten) 
Ingebracht denn 16 junij anno 1597 bi bur- 
germeisterenn, schepenn unnde raedt dero 
stadt Enschede. Beclagede begeert 14 dage tidt 
unnde copiam. 
 
Folio 8 
A. Copia. 
It(em) Pelgrum Cost, Jo(ann)es sin soenne, Jutte, sinn huiszfrou- 
we, sinnenn mi schuldich hundert daler, dem daler ad 30 st(uiver), 
denn st(uiver) tot 15 p(enningen), waervann sie mi gelavet hebben up 
alle Jacobi in denn soemer ter pense sesz daler, it(em) voer 
desze f(ur)g(emelte) summa is Trijne Geerliges, Jutte oer moe- 
der, borge(n) alsz eenn principaell. 
Aldus geextrahiert uuijt dem schult- 
boeck vann zaligenn Johann Micharius, 
durch Albertum de Laer, secretarium und 
geschwoerenn gerichtzschriver toe Enschede 
unnde is aldus vann woerdenn tot woerde 
accorderende befundenn teste manu propria. 
 
Folio 9 
Anspraecke. A. 



 
Folio 10 
Erschijnt Evert Lippijnckhoff va(n) wegenn sijner husff(rouwe) Jutte unde 
erenn erffgename(n) und secht up de anspracke van Gert Mijcho- 
rijs, belangende der hondert daler de ijnn # salige(n) Johan Mijchorijs # sijn schultbock 
geschreven staennde Jutte met horen salijgen man Pelgerem 
Cost schuldich sijnnenn gewest up pensijon, dat Evert und Jutte 
vorges(chreven) de hondert daler met alle achterstendijge pensijonn, na 
salijg(en) Johan Mijchorijs dode, Gert Mijchorijs to guder genoge 
betalt unde avergeloeset hebbenn, omm salijgen Johan to Voer- 
woelde, Johan unde Gertt Mijchorijs dochter eijliche man gewest 
tgem ijs unde de averwijsijnge ijst geschenn na. sa(lijge) Johan Mij- 
chorijs dode ijnt jaer a(nn)o 1588 des goensdages* na Pijnx-                * = woensdag 
terenn ijn Evert Lippijnckhoff sijn huis, dar noe ter tijdt de erent- 
ffeste rijchter Lambertus Budde wont, dar hefft Evert Lippijnck- 
hoff met Gert Mijchorijs an sijner taffelenn claer gereckent 
alle achterstendigge pensijon na salijgen Johan Mijchorijs do- 
de, van a(nn)o 81 an bess ant jaer a(nn)o 88 claer up beta- 
let unde malcander gecortet van er schult ende unschult ijn bij- 
wessenn salijge Johan Vorwolt, de domals oeck an der selver 
taffele van Evert unde Jutte ock eijn som(m)a geldes ontffonck 
an betalijnge van salijge tons goltsmijttes huessed de hercam- 
menn darna dode affreckijnge unde betaelijnge der vorschene(n) 
pensijon geschenn. Hefft Johan V(or)wolt, Gert Mijchorijs den 
hondert daler to gesecht te betalenn met alle vorschen(n)en 
pensijonn up Sont Jacop a(nn)o 1588 adder ijnde pensijon sijtte(n) 
gaenn, daer met was Gert Mijchorus do mals met tofferen 
met Johan Voorwolt unde hoer dochter, sijn hoessffrouwe, bess 
no ter tijdt to an dijt jaer va(n) anno 1597 ijst vorledde(n) 
aver acht jaer, veer jaer bij der eijlude Johan V(or)wolter 
dochter Lene unde na eren affsterven noch aver 4 jaerenn 
vorledde, unde ock so hebbenn de v(or)ges(chreven) eijluijde bij tijdt eren 
levenn der moder Gert Mijcharijs oeck alt up der hover-som(m)a 
adder up der pensijon albetalijnge gedae(n) moet Gert Mijchorijs 
bij orenn ede unde selenn salicher t vorclarenn ader 
vorsacken der halven seggen, de beclagedenn wijl t ger--ge 
schiend dat schult bock waerachtich holdenn, so solde se de 
rechkenschap van dessenn vorges(chreven) dijnge hebben latten teken- 
nen adder ut schrijvenn # ijnt schultboeck # dat conde sa(lijge) Johan Mijchorijs na 
sijnenn affsterven nijcht vorware(n) de a(nn)o 81 ijs v(er)storve 
de averwijsijnge ijs geschenen a(nn)o 88 darna unde sijnt dier 
tijt heer met geen rechtes ffordderijnge Gert v(or)ges(chreven) up 
unss beclagedenn gedaenn unde met dem Johan V(or)wolt 
unde hoer docht(er) te ffrede(n) gewest, best no ant jaer 97 -- 
unde wijll no noch eijn mal darvan betalt sijn no(min)e Johan 
Vorwolt unde docht(er) sijnn ffrouwenn salijg(en) er nalatenn gud- 
denn van de creditore(n) to pale ut geslette(n) vorcofft sijnt als 
huess, hoff unde Gert Mijchorijs selven, welch antastet darbij 
de beclagedenn velle to goet sijnne(n) ijn groten schade(n) ge- 
came(n) derhalve seggen de beclagedenn unde geven to ant- 



wort up der ansprake va(n) Gert Mijchorijs, dat se hoer 
nijcht schullich er kenne(n) va(n) der hondert daler, ijnt kleijne 
als ijnt grotte, het weer sake dat Gert Mijchorijs bewij- 
sen conde durch segel als breve als hantschrijfft(en) den rechte 
genochsam dat met den(n)en beclagede wal als wijee doen. 
 
Folio 11 
Ingebracht denn 21-ste julij anno 97 
bi burgermeisterenn der stadt Enschede, 
clegersche begeert 14 dagenn tidt unnde copiam.  
 
Antwoordt B. 
 
 
 
 
 
 
 
Personen: 
 
Budde, Lambertus, richter,       10, 
Cost = Kost, Pelgerem, +, x Jutte,          10, 
Cost = Kost, Pelgrum, zoon van Joannes Cost,             8, 
Geerlichs, Jutte, x1: Pelgrim Kost, x2: Evertt/h t(h)en Lippinckha(e)ve,   1,6, 
Geerliges, Trijne, moeder van Jutte,               8,  
Gerligs = Geerlichs, Jutte,       6, 
Kost, Pelgrim, +, x Jutte Gerligs,          6,8,10, 
Laer, Albertus de, secretarius/gerichtzschriver te Enschede,               8, 
Lippijnckhoff = Lippinckhave, Evert, x Jutte,        10, 
Lippinckha(e)ve, Everd/tt/h t(h)en/Everhardus, x Jutte Geerlichs,     1,6,10, 
Lippijnckhoff, Jutte, x Evert,       10, 
Lucssen, Johannes, doctor U.I.,      2, 
Machoris = Micharius, Gertruidis,               3, 
Micharius, Gerttien/Gertgen/Gertken, x Johan,              1,6, 
Micharius, Johan(n), +, x Gertken,                 6,8, 
Mijcha/orijs, Gert(t), x Lene Vorwolt,          10, 
Mijchorijs, Johan, + 1588,       10, 
Vierwoelde, Johan tho, x,       1,2, 
Voerwoelde, Johan to, +,       10, 
Vo(o)rwolt/er, Johan, +,       10, 
Vorwolt, Lene, +, dochter van Johan,             10, 
 
Plaatsen: 
 
Enschede,         1,2,6,7,8,11, 
Overisselt,         1, 


